
Jabse Tumhe Paya, Tumhe Dil Mein Basaya
Har Gham Ko Bhulaya Hai
Kaisa Ye Jaadu Chalaya Hai
Deewana Mujhe Banaya Hai

Har Dhadkan Mein Naam Hai Bas Tera
Main Hun Tera Shyam Tu Hai Mera
Kaise Keh Du Tu Bewafa Hai
Har Mushkil Mein Thaama Haath Hai Mera
Tera Saath Jo Paya, Door Hua Bura Saya
Jabse Apna Banaya Hai, Tumhe Apna Banaya Hai
Kaisa Ye Jaadu Chalaya Hai
Deewana Mujhe Banaya Hai

Bholi Bhaali Pyari Surat Teri
Neend Churake Le Gayi Baba Meri
Jabse Dekha Chand Sa Sona Mukhda
Badal Gayi Hai Kismat Baba Meri
Ab Chah yahi Hai Naa Chah Koi Hai
Tera Pyar Jo Paya Hai
Kaisa Ye Jaadu Chalaya Hai
Deewana Mujhe Banaya Hai

Kal Tak The Jo Door Hain Paas Wo Aaye
Apna Keh Kar Mujhko Gale Lagayen
Ajab Hai Leela Sanwariya Ye Teri
Kaise Kaise Halaat Prabhu Dikhlaaye
Jo Bante The Paraye, Mujhe Apnapan Dikhayen
Is Kaabil Banaya Hai
Kaisa Ye Jaadu Chalaya Hai
Deewana Mujhe Banaya Hai

Jab Tak Hai Ye Saans Tu Saath Nibhana
Chhod Mujhe Ab Door Kahin Naa Jaan
Arnav Madhav Jiye Tere Hi Dum Se
Pathak Dil Se Kare Tera Shukrana
Suryavanshi Ye Gaaye, Sonu Dil Se Rijhaaye
Sab Teri Hi Maaya Hai
Kaisa Ye Jaadu Chalaya Hai
Deewana Mujhe Banaya Hai

